
				এই পৃষ্ঠাটোৰ বৈধকৰণ হৈছে
॥ প্ৰগতিৰ গান॥
 




(৩৮)






এইবেলি বিহুতে কোনে হৰি নিলে

অসমীৰ মুখৰে হাঁহি

আকাশে বতাহে বিহুৰে সুৰতে

ৰণসুৰ উঠিছে বাজি।

এইবেলি কিয়নো নেনাচ বিহুৱা

চেনেহৰ বিহুৰে নাচ

বিহুনাচ নেনাচ যদিহে বিহুৱা

তাণ্ডৱ নাচকে নাচ।

নাচ নাচ নাচ নাচ বিহুৱা

নটৰাজ ৰূপ লৈ নাচ

এইবেলি বিহুতে নাচ হেৰ বিহুৱা

তাণ্ডৱ নাচ তোৰ নাচ।

দুষ্কৃতি অসুৰে দেশখন ছানিলে

এন্ধাৰ আমাৰ আকাশ॥







০ ০ ০






নাচ নাচ নাচনী নাচ

নাচ নাচ নাচনী অসুৰ মৰ্দ্দিনী ৰূপ লৈ

এইবেলি নাচ

দুৰ্গতি নাশিনী দুৰ্গা ৰূপিনী

নাচ তই নাচনী নাচ

নহ’লে নহয় যে

মহৰ্ষি অসুৰ শেষ।

নহ’লে নহয় শেষ

সমাজৰ ক’লা মেঘ।

নিজিলিকে আমাৰ আকাশ

এন্ধাৰ সমাজ আকাশ॥





[৫২]

